ՏԵՂԵԿԱՆՔ  ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի  N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
Սույն որոշման նախագծի ընդունումը պայմանավորված է Հայաստանի Հանրապետության կրթության, գիտության, մշակույթի և սպորտի նախարարության և Չինաստանի Ժողովրդական Հանրապետության Ազգային մամուլի և հրատարակչության վարչության միջև դասական և կարևոր ստեղծագործությունների թարգմանության և հրատարակման վերաբերյալ 2021 թվականի նոյեմբերի 25-ին Պեկինում ստորագրված փոխըմբռնման հուշագրով, որի շրջանակում նախատեսված է առաջիկա տարիներին հայերեն թարգմանել և հրատարակել չինական գրականություն: Հուշագրի շրջանակում չինական կողմը չինարեն է թարգմանելու և հրատարակելու հայ գրականություն:
2. Ընթացիկ իրավիճակը և խնդիրները
Հայ գրականության հանրայնացման խնդիրը Հայաստանի Հանրապետության կրթության, գիտության, մշակույթի և սպորտի նախարարության քաղաքականության կարևոր բաղադրիչներից է: Հայ-չինական հուշագրի շրջանակում մեծ հնարավորություն կա հայ գրականությունը չինական գրահրատարակչական շուկայում պատշաճ ներկայացնելու: 
Փոխադարձ պարտավորության կատարումը խիստ կարևոր է հայ-չինական մշակութային հարաբերությունների տեսանկյունից, մեծապես կնպաստի հայաստանյան թարգմանական դաշտում չինական գրականության հանրայնացմանը, լույս տեսած գրքերով կհամալրվեն մեր երկրի գրադարանները, ընթերցողները կկարողանան ազատորեն ծանոթանալ նոր հրատարակություններին:
Չինարենից հայերեն են թարգմանվելու հետևյալ գրքերը.
- Շըն Ցոնվըն, «Սահմանային քաղաք»
- Լու Սյուն, «Պատմվածքներ»
- Ցիեն Ճոնշու, «Պաշարված ամրոցը»

3. Կարգավորման նպատակը և բնույթը
Առաջարկվող վերաբաշխման արդյունքում Հայաստանի Հանրապետության կրթության, գիտության, մշակույթի և սպորտի նախարարությունը կկարողանա կյանքի կոչել հուշագրով ստանձնած պարտավորությունները: Ծրագրի իրականացումը կնպաստի երկու երկրների դասական և կարևոր ստեղծագործությունների թարգմանությանը, հրատարակմանը և հանրայնացման, չինական գրականության տարածմանը Հայաստանում, ընթերցանության խթանմանը, գրադարանների համալրմանը նոր հրատարակություններով:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները:
5. Իրավական ակտի կիրարկման դեպքում ակնկալվող արդյունքը
Նախագծի ընդունման պարագայում «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքի «1124. Գրահրատարակչության և գրադարանների ծրագրի» «11002. Թարգմանական ծրագրեր և աջակցություն ստեղծագործողներին ու հետազոտողներին» միջոցառման համար նախատեսված գումարները կավելանան 10855.8 հազար (տաս միլիոն ութ հարյուր հիսունհինգ հազար ութ հարյուր) դրամի չափով՝ ներառյալ ԱԱՀ-ն: Վերաբաշխման արդյունքում հնարավոր կլինի չինարենից թարգմանել և հինգ հարյուր օրինակով հրատարակել երեք գիրք: 
[bookmark: _GoBack]6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտությունը
Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:
10855.8 հազար դրամ (ներառյալ ԱԱՀ) գումարն առաջարկվում է հատկացնել «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքի «1124. Գրահրատարակչության և գրադարանների ծրագրի» ծրագրի «11005. Աջակցություն գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը» միջոցառման չծախսված միջոցներից: 
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
	1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը. 
Համապատասխանում է: 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարությունների հետ։
	Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի 4.9-րդ կետի Մշակույթ բաժնի 36.2 ենթակետին՝ «Աջակցություն գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը»:

9. Այլ տեղեկություններ.
Չկան:

